
Palestinar herriaren aurkako Gazako genozidio sionistak eta Zisjordaniako sa-
rraskiak etenik gabe hildakoak eragiten jarraitzen dute. The Lancet-en kalku-
luen arabera 186.000 pertsona erail dituzte (biztanleen % 10a) orotara kontatzen
badira jaurti diren 70 mila tona bonbek eragin dituztenak, gehi osasun sistema-
ren suntsiketak eta goseteak eragin dituztenak; hori ere Tel Aviveko gobernu
ultraeskuindarrak planifikatu du.

Hala ere, genozidio hori ez zen posible izango AEBko Gobernuaren, Bide-
nen eta haren ondorengo Kamala Harrisen babes ekonomiko eta militarrik gabe.
Duela aste batzuk, AEBko gobernuak 18.000 milioi dolarreko armamentu-la-
guntza pakete berri bat onartu zuen eta genozidioa hasi zenetik denera 30.000
milioi dolar eman ditu sarraskian laguntzeko.

Era berean, ez zen posible izango Europar Batasunaren babesik gabe, Israelen
merkataritza bazkide nagusia baita eta Estatu sionistarekin negozio mardulak
egiten eta laguntza militarra bidaltzen jarraitzen baitu. Eta hor barruan dago Es-
tatu espainiarreko Pedro Sanchezen PSOE-Sumar gobernua, diskurtso hipokri-
tak gorabehera, erlazio ekonomiko, militar eta diplomatikoak mantentzen bai-
titu Netanyahurekin. Bistan dago haizea ematen diotela nazismoarekin geroz
eta parekotasun gehiago duten izugarrikeriak egiten ari den erregimen bati.

Basakeria sionistaren aurrean, milioika langilek, gaztek eta ikaslek kaleak har-
tu ditugu mundu osoko ehunka hiritan... Behetik antolatutako mugimendu ba-
tekin, langileen grebak, blokeoak eta boikotak bultzatuz eta mendebaldeko po-
tentzien konplizitatea seinalatuz; horrela bakarrik geldiarazi daitezke sarraskia
eta garbiketa etnikoa. Ez dugu konfiantzarik Israelgo kapitalisten, aliatu inpe-
rialisten eta arma-industriaren onurarako konplizeak diren gobernuengan eta
nazioarteko diplomazia ustelarengan!

Ikasle Sindikatutik eta Ezker Iraultzailetik dei egiten diegu ikasle guztiei eta
langile mugimenduari estatu osoan irailaren 27an deitutako borroka, lanuz-
te eta manifestazioetan aktiboki parte hartzera. Kaleak berriro bete behar ditu-
gu, Israelgo estatu genozidarekiko edozein harreman berehala eteteko eskatuz.

e Antolatu asanbladak eta elkartasun-batzordeak zure institutu, unibertsi-
tate eta lantokian.

* Antolatu piketeak eta informazio-mahaiak zure auzoan.
¢ Parte hartu manifestazioetan eta kontzentrazioetan.

Elkartasuna herri palestinarraren borrokarekin! Behera sionismo hiltzailea!
Parte hartu gurekin gizateriaren aldeko borroka erabakigarri honetan

